ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

_____ _________2015 թվականի թիվ ______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
 
Ղեկավարվելով «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 5-րդ հոդվածով և հիմք ընդունելով «Հարկերի մասին» Հայաստանի Հանրապետության օրենքի 2-րդ և 38-րդ հոդվածները՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի սեպտեմբերի 23-ի «Հայաստանի Հանրապետության և Եվրոպական համայնքների հանձնաժողովի միջև կնքված Շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնությունների կիրառման կարգը հաստատելու մասին» N 1112-Ն որոշման (այսուհետ՝ որոշում) 1-ին կետով հաստատված հավելվածը շարադրել նոր խմբագրությամբ՝ համաձայն հավելվածի:

2. Որոշման 2-րդ կետն ուժը կորցրած ճանաչել:

3. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

Հավելված

ՀՀ կառավարության 2015 թվականի

-ի N -Ն որոշման

Հավելված

ՀՀ կառավարության 2009 թվականի

սեպտեմբերի 23-ի N 1112-Ն որոշման
Կ Ա Ր Գ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՀԱՄԱՅՆՔՆԵՐԻ ՀԱՆՁՆԱԺՈՂՈՎԻ ՄԻՋԵՎ ԿՆՔՎԱԾ ՇՐՋԱՆԱԿԱՅԻՆ ՀԱՄԱՁԱՅՆԱԳՐՈՎ ՆԱԽԱՏԵՍՎԱԾ ՀԱՐԿԱՅԻՆ, ՄԱՔՍԱՅԻՆ ԵՎ ԱՅԼ ՊԱՐՏԱԴԻՐ ՎՃԱՐՆԵՐԻ ԳԾՈՎ ԱՐՏՈՆՈՒԹՅՈՒՆՆԵՐԻ ԿԻՐԱՌՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգը կիրառվում է 2006 թվականի փետրվարի 7-ին Բրյուսել քաղաքում ստորագրված` Հայաստանի Հանրապետության և Եվրոպական համայնքների հանձնաժողովի (այսուհետ` հանձնաժողով) միջև կնքված Շրջանակային համաձայնագրով (այսուհետ` համաձայնագիր) նախատեսված գործողությունների նկատմամբ:

2. Սույն կարգով չի սահմանափակվում Հայաստանի Հանրապետության գործող օրենսդրությամբ սահմանված հարկային, մաքսային և այլ պարտադիր վճարների գծով նախատեսված արտոնությունները:

3. Համաձայնագրով նախատեսված գործողությունների շրջանակներում Հայաստանի Հանրապետության տարածքում գործող իրավաբանական և ֆիզիկական անձինք (այսուհետ` անձինք) Հայաստանի Հանրապետություն ապրանքների ներմուծման, Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման դեպքում գործողություն իրականացնող կազմակերպության հետ (անկախ վերջինիս կազմակերպական-իրավական ձևից) կնքում են համապատասխան պայմանագրեր:

4. Սույն կարգի իմաստով «տրամադրվող միջոցներ» են համարվում հանձնաժողովի կողմից ստացվող միջոցները:

 
II. ՀԱՄԱՁԱՅՆԱԳՐՈՎ ՆԱԽԱՏԵՍՎԱԾ ՀԱՐԿԱՅԻՆ, ՄԱՔՍԱՅԻՆ ԵՎ ԱՅԼ ՊԱՐՏԱԴԻՐ ՎՃԱՐՆԵՐԻ ԳԾՈՎ ԱՐՏՈՆՈՒԹՅՈՒՆՆԵՐԻ ԿԻՐԱՌՈՒՄԸ
 
5. Համաձայնագրով նախատեսված հարկային, մաքսային և այլ պարտադիր վճարների գծով արտոնությունները նշանակում են`

1) հարկվող շրջանառության ազատում` ավելացված արժեքի հարկից.

2) ներմուծվող ապրանքների ազատում մաքսատուրքից.

3) ոչ ռեզիդենտ կազմակերպությունների ազատում` շահութահարկից (այդ թվում` եկամտի վճարման աղբյուրի մոտ).

4) ոչ ռեզիդենտների ազատում` եկամտային հարկից (այդ թվում` եկամտի վճարման աղբյուրի մոտ).

6. Ավելացված արժեքի հարկը`

1) ավելացված արժեքի հարկից (այսուհետ` ԱԱՀ) ազատվում են համաձայնագրով իրականացվող գործողությունների շրջանակներում տրամադրվող միջոցների հաշվին`

ա. գործողություն իրականացնող կազմակերպության կողմից կամ գործողության իրականացման նպատակով անմիջականորեն այդ կազմակերպության հետ պայմանագիր կնքած անձանց կողմից ապրանքների ներմուծումը, անկախ այն հանգամանքից, թե ով է օտարերկրյա պետությունից ապրանքներ արտահանողը,

բ. անմիջականորեն գործողություն իրականացնող կազմակերպության հետ պայմանագիր կնքած անձանց կողմից ապրանքների մատակարարումը, աշխատանքների կատարումը, ծառայությունների մատուցումը,  (այդ թվում` անհատույց կամ մասնակի հատուցմամբ),

գ. անմիջականորեն գործողություն իրականացնող կազմակերպության կողմից ապրանքների մատակարարումը, աշխատանքների կատարումը, ծառայությունների մատուցումը.

2) համաձայնագրով իրականացվող գործողությունների շրջանակներում`

ա. Հայաստանի Հանրապետությունում աշխատող օտարերկրյա քաղաքացիների կամ նրանց ընտանիքների անդամների կողմից Հայաստանի Հանրապետություն անձնական օգտագործման իրերի ներմուծումն ազատվում է ԱԱՀ-ից,

բ. մեկ ընտանիքի համար մեկ շարժիչային փոխադրամիջոցի ներմուծումն ազատվում է ԱԱՀ-ից: Նշված փոխադրամիջոցը Հայաստանի Հանրապետություն ներմուծվում է «ժամանակավոր ներմուծում» մաքսային ռեժիմով, և ժամանակավոր ներմուծման ժամկետը սահմանվում է ներմուծող անձի` Հայաստանի Հանրապետությունում աշխատելու ժամկետին, բայց ոչ ավելի, քան համապատասխան պայմանագրի գործողության ժամկետին համապատասխան.

3) համաձայնագրով իրականացվող գործողությունների շրջանակներում ապրանքներ մատակարարող, աշխատանքներ կատարող, ծառայություններ մատուցող անձինք այդ ապրանքների, աշխատանքների և ծառայությունների գծով հարկային հաշիվ չեն լրացնում (սահմանված կարգի համաձայն լրացվում են այլ հաշվարկային և վճարային փաստաթղթեր): Նշված անձինք ԱԱՀ-ից ազատված ապրանքների մատակարարման, աշխատանքների կատարման և ծառայությունների մատուցման գծով իրենց մատակարարների հարկային հաշիվներում առանձնացված ԱԱՀ-ի գումարը միացնում են արտադրության ու շրջանառության ծախսերին (ապրանքների ձեռքբերման արժեքին) և հարկից ազատված ու ԱԱՀ-ով հարկվող գործարքների (գործառնությունների) գծով հաշվառումն իրականացնում են «Ավելացված արժեքի հարկի մասին» Հայաստանի Հանրապետության օրենքով սահմանված կարգով: Նշված անձանց կողմից հարկային հաշիվ լրացվելու դեպքում հարկային հաշվում առանձնացված հարկի գումարը սահմանված կարգով վճարվում է Հայաստանի Հանրապետության պետական բյուջե:

7. Շահութահարկը`

1) համաձայնագրով իրականացվող գործողությունների շրջանակներում տրամադրվող միջոցների հաշվին`

ա. Հայաստանի Հանրապետության ոչ ռեզիդենտ կազմակերպություններն ազատվում են շահութահարկից (այդ թվում` եկամտի վճարման աղբյուրի մոտ).

բ. Հայաստանի Հանրապետության ռեզիդենտների ստացած եկամուտները ներառվում են նրանց համախառն եկամտի կազմում, և դրանց մասով շահութահարկի պարտավորությունները որոշվում են «Շահութահարկի մասին» Հայաստանի Հանրապետության օրենքով սահմանված ընդհանուր կարգով:

8. Եկամտային հարկը`

1) համաձայնագրով իրականացվող գործողությունների շրջանակներում տրամադրվող միջոցների հաշվին`

ա. Հայաստանի Հանրապետության ոչ ռեզիդենտներն ազատվում են եկամտային հարկից (այդ թվում` եկամտի վճարման աղբյուրի մոտ),

բ. Հայաստանի Հանրապետության ռեզիդենտների ստացած եկամուտների մասով եկամտային հարկի պարտավորությունները որոշվում են «Եկամտային հարկի մասին» Հայաստանի Հանրապետության օրենքով սահմանված ընդհանուր կարգով.

2) Հայաստանի Հանրապետության ռեզիդենտներին եկամուտ վճարող անձը պարտավոր է այդ վճարված եկամուտների գումարների և եկամուտներ ստացող անձանց բնակության (հաշվառման) վայրի հասցեների մասին տեղեկություններ ներկայացնել Հայաստանի Հանրապետության ֆինանսների նախարարություն` «Եկամտային հարկի մասին» Հայաստանի Հանրապետության օրենքով սահմանված կարգով և ժամկետներում:

9. Մաքսատուրքը`

1) համաձայնագրով իրականացվող գործողությունների շրջանակներում տրամադրվող միջոցների հաշվին գործողություն իրականացնող կազմակերպության կողմից կամ գործողության իրականացման նպատակով անմիջականորեն այդ կազմակերպության հետ պայմանագիր կնքած անձանց կողմից ապրանքների ներմուծումը, անկախ այն հանգամանքից, թե ով է օտարերկրյա պետությունից ապրանքներ արտահանողը, ազատվում է մաքսատուրքից.

2) համաձայնագրով իրականացվող գործողությունների շրջանակներում`

ա. Հայաստանի Հանրապետությունում աշխատող օտարերկրյա քաղաքացիների կամ նրանց ընտանիքների անդամների կողմից Հայաստանի Հանրապետություն անձնական օգտագործման իրերի ներմուծումն ազատվում է մաքսատուրքից,

բ. մեկ ընտանիքի համար մեկ շարժիչային փոխադրամիջոցի ներմուծումն ազատվում է մաքսատուրքից: Նշված փոխադրամիջոցը Հայաստանի Հանրապետություն ներմուծվում է «ժամանակավոր ներմուծում» մաքսային ռեժիմով և ժամանակավոր ներմուծման ժամկետը սահմանվում է ներմուծող անձի` Հայաստանի Հանրապետությունում աշխատելու ժամկետին, բայց ոչ ավելի, քան համապատասխան պայմանագրի գործողության ժամկետին համապատասխան:

 
III. ԱՐՏՈՆՈՒԹՅՈՒՆՆԵՐԻՑ ՕԳՏՎԵԼՈՒ ԿԱՐԳԸ
 
10. Սույն կարգի 7-րդ և 8-րդ կետերով սահմանված արտոնություններից օգտվելու համար Հայաստանի Հանրապետության ոչ ռեզիդենտները Հայաստանի Հանրապետության ֆինանսների  նախարարություն են ներկայացնում անհրաժեշտ փաստաթղթեր՝ օրենսդրությամբ սահմանված կարգով:

11. Սույն կարգի 6-րդ և 9-րդ կետերով սահմանված արտոնություններից օգտվելու համար գործողություններ իրականացնող կազմակերպությունը լրացնում է տեղեկանքը` համաձայն սույն կարգին կից ձևի: Տեղեկանքը կարող է ներբեռնվել Հայաստանի Հանրապետության էկոնոիկայի նախարարության պաշտոնական կայքէջից և լրացվել տպագիր կամ ձեռագիր տարբերակներով: 
12. Գործողություններ իրականացնող կազմակերպությունը արտոնություններից օգտվելու նպատակով Հայաստանի Հանրապետության էկոնոմիկայի նախարարություն է ներկայացնում`

1) նամակ-հավաստագիրը` Հայաստանի Հանրապետությունում Եվրոպական հանձնաժողովի պատվիրակությունից այն մասին, որ ապրանքների ներմուծումը կամ ապրանքների մատակարարումը կամ ծառայությունների մատուցումը կամ աշխատանքների կատարումը կատարվել է հանձնաժողովի կողմից ֆինանսավորված գործողությունների շրջանակներում (մեկ անգամ ներկայացվելու դեպքում հետագայում այն չի ներկայացվում).

2) Եվրոպական հանձնաժողովի հետ կնքված ֆինանսավորման վերաբերյալ պայամանգրի պատճենը՝ ներառյալ բյուջեի բացվածքը (մեկ անգամ ներկայացվելու դեպքում հետագայում այն չի ներկայացվում): Սկզբնական հաստատված բյուջեում  փոփոխություններ կամ լրացումներ կատարելու դեպքում` ներկայացվում է փոփոխված օրինակը և անհրաժեշտության դեպքում նաև բյուջեում  փոփոխություններ կամ լրացումներ կատարելու մասին նամակ-հավաստագիրը (մեկ անգամ ներկայացվելու դեպքում հետագայում այն չի ներկայացվում): Բյուջեի բացվածքը, ինչպես նաև բյուջեում  փոփոխություններ կամ լրացումները ներկայացվում են նաև էլէկտրոնային տարբերակով (թղթային տարբերակի հետ ներկայացվելու դեպքում էլեկտրոնային ստորագրության անհրաժեշտություն չկա):
13. Հայաստանի Հանրապետության էկոնոմիկայի նախարարությունը սույն կարգի 12-րդ կետով սահմանված փաստաթղթերը ստանալուց հետո 3 աշխատանքային օրավ ընթացքում ուղարկում է Հայաստանի Հանրապետության ֆինանսների նախարարություն:

14. Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման դեպքում՝

1) գործողություն իրականացնող կազմակերպությունը լրացնում է տեղեկանքը 2 օրինակից, ստորագրում և մեկ օրինակը տրամադրում մատակարարին (կապալառուին, ծառայություններ մատուցողին), իսկ մեկ օրինակը պահում իր մոտ.
2) գործողություն իրականացնող կազմակերպությունը մինչև յուրաքանչյուր եռամսյակին հաջորդող ամսվա 15-ը Հայաստանի Հանրապետության էկոնոմիկայի նախարարություն է ներկայացնում տվյալ եռամսյակի ընթացքում իր կողմից տրված Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման վերաբերյալ տեղեկանքների պատճենները.
3) Հայաստանի Հանրապետության էկոնոմիկայի նախարարությունը 15 աշխատանքային օրվա ընթացքում ստուգում է տեղեկանքում նշված ապրանքների, ծառայությունների կամ աշխատանքների ներառված լինելը համաձայնագրում և գործողության բյուջեում, քանակական հատկանիշների համապատասխանությունը համաձայնագրին և գործողության բյուջեին և անհամապատասխանություն հայտնաբերելու դեպքում 3 աշխատանքային օրվա ընթացքում տեղեկացնում է գործողություն իրականացնող կազմակերպությանը.

4) Գործողություն իրականացնող կազմակերպությանը սույն կետի 3-րդ ենթակետով սահմանված տեղեկանքում առկա անհամապատասխանության վերաբերյալ տեղեկություն ստանալուց հետո 5 աշխատանքային օրվա ընթացքում Հայաստանի  Հանրապետության էկոնոմիկայի նախարարություն է ներկայացնում ուղղված տեղեկանք.
5) Հայաստանի Հանրապետության էկոնոմիկայի նախարարությունը գործողություններ իրականացնող կազմակերպությունից Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման վերաբերյալ տեղեկանքները ստանալուց և համաձայնագրին և գործողության բյուջեին դրանց համապատասխանությունը ստուգելուց հետո 3 աշխատանքային օրվա ընթացքում տեղեկանքները, իսկ սույն կետի 4-րդ ենթակետով սահմանված դեպքում՝ ուղղված տեղեկանքը սատանալուց հետո  5 աշխատանքային օրվա ընթացքում ուղված տեղեկանքները ներկայացնում է Հայաստանի Հանրապետության ֆինանսների նախարարություն: Սույն կետի 4-րդ ենթակետով սահմանված կարգով գործողություն իրականացնող կազմակերպության կողմից  Հայաստանի  Հանրապետության էկոնոմիկայի նախարարություն ուղղված տեղեկանք չներկայացնելու դեպքում Հայաստանի  Հանրապետության էկոնոմիկայի նախարարությունը  3 աշխատանքային օրվա ընթացքում անհամապատասխանություն պարունակող տեղեկանքները ներկայացնում է Հայաստանի Հանրապետության ֆինանսների նախարարություն՝ նշելով տեղեկանքներում առկա անհամապատասխանությունները.
6) Հայաստանի Հանրապետության էկոնոմիկայի նախարարությունը գործողության բյուջեի կամ դրա որևէ տողի սպառման դեպքում այդ մասին 3 աշխատանքային օրվա ընթացքում տեղեկացնում է գործողություն իրականացնող կազմակերպությանը՝ նշելով, որ վերջինս տվյալ գործողության բյուջեի կամ որևէ տողի մասով տեղեկանք տրամադրելու իրավունք այլևս չունի:
15. Գործողության իրականացման նպատակով կազմակերպության հետ անմիջականորեն պայմանագրային հարաբերությունների մեջ գտնվող անձի կողմից ապրանքների ներմուծման դեպքում գործողություն իրականացնող կազմակերպությունը՝
1) լրացնում է տեղեկանքը, ստորագրում և ներկայացնում Հայաստանի Հանրապետության ֆինանսների նախարարություն.
2) Հայաստանի Հանրապետության ֆինանսների նախարարություն ներկայացնում է նաև՝
ա. կազմակերպության և այդ անձի միջև կնքած պայմանագրի պատճենը (նույն պայմանագրի շրջանակում իրականացվող գործողությունների դեպքում պայմանագրի պատճենը մեկ անգամ ներկայացվելու դեպքում հետագայում այն չի ներկայացվում).
բ. մաքսային հայտարարագրի պատճենը, որում նշվում են կազմակերպության անվանումը, ապրանքի անվանումը, քանակը, արժեքը.
գ. բեռնագրի պատճենը, որում, որպես ապրանքներն ստացող նշված է կազմակերպության հետ անմիջականորեն պայմանագրային հարաբերությունների մեջ գտնվող անձը.

16. Գործողության իրականացման նպատակով կազմակերպության կողմից ապրանքների ներմուծման դեպքում գործողություն իրականացնող կազմակերպությունը`

1) լրացնում է տեղեկանքը, ստորագրում և ներկայացնում Հայաստանի Հանրապետության ֆինանսների նախարարություն.

2) Հայաստանի Հանրապետության ֆինանսների նախարարություն ներկայացնում է նաև՝

ա. կազմակերպության հետ կնքած ապրանքների մատակարարման պայմանագրի պատճենը (նույն պայմանագրի շրջանակում իրականացվող գործողությունների դեպքում պայմանագրի պատճենը մեկ անգամ ներկայացվելու դեպքում հետագայում այն չի ներկայացվում).
բ. մաքսային հայտարարագրի պատճենը, որում նշվում են կազմակերպության անվանումը, ապրանքի անվանումը, քանակը, արժեքը,

գ. բեռնագրի պատճենը, որում որպես ապրանքներն ստացող նշված է կազմակերպությունը` անկախ այն հանգամանքից, թե բեռնագրում նշված առաքողը սույն կետի «ա» ենթակետում նշված պայմանագրի անմիջական կողմ հանդիսացող, թե այլ կազմակերպություն է,

դ. ապրանքների մատակարարման, աշխատանքների կատարման և ծառայությունների մատուցման դիմաց հաշվարկային փաստաթղթերի պատճենները:

17. Սույն կարգում նշված տեղեկանքը և փաստաթղթերը կարող են ներկայացվել նաև էլեկտրոնային եղանակով ստորագրված էլեկտրոնային ստորագրությամբ:

18. Հայաստանի Հանրապետության ֆինանսների նախարարությունը մեկ աշխատանքային օրվա ընթացքում մերժում է արտոնության կիրառումը, եթե սույն կարգի 14-րդ, 15-րդ և 16-րդ կետերով սահմանված դեպքերում ներկայացված տեղեկանքը չի համապատասխանում համաձայնագրին կամ գործողության բյուջեին, իսկ սույն կարգի 15-րդ և 16-րդ կետերով սահմանված փաստաթղթերը Հայաստանի Հանրապետության օրենսդրության պահանջներին:
19.  Սույն կարգով սահմանված մերժման հիմքերի բացակայության դեպքում Հայաստանի Հանրապետության ֆինանսների նախարարությունը անհապաղ, բայց ոչ ուշ մեկ աշխատանքային օրվա ընթացքում հրահանգում է համապատասխան մաքսատանը կամ մաքսային կետին սույն կարգի 15-րդ և 16-րդ կետերով սահմանված արտոնություններ կիրառելու մասին, ինչի մասին 3 աշխատանքային օրվա ընթացքում տեղեկացնում է Հայաստանի Հանրապետության էկոնոմիկայի նախարարությանը:
	
	


Ձև
 ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ 
Տ Ե Ղ Ե Կ Ա Ն Ք  N
......................................... 20.....թ.
 
Սույնով հաստատվում է, որ _________________________________________

	
	(գործողություն իրականացնող կազմակերպության (կամ դրա մասնաճյուղի,


___________________________________________________________
ներկայացուցչության անվանումը կամ անհատ ձեռնարկատիրոջ կամ ֆիզիկական անձի անունը, ազգանունը, իրավաբանական
 
____________________________________________________________________
 անձի գտնվելու կամ անհատ ձեռնարկատիրոջ կամ ֆիզիկական անձի բնակության վայրը)
 
Եվրոպական հանձնաժողովի կողմից ֆինանսավորվող գործողության___________________________________ _____________

	
	գործողության անվանումը, բյուջեի համապատասխան տողը


___________________________________________________ շրջա-
ծառայությունների մատուցման կամ աշխատանքների կատարման կամ ապրանքների ձեռքբերման պայմանագրի համարը)
 
նակներում ներմուծում է ___________________________________________

գումարը` թվերով և փակագծերում` տառերով
 
_________________________________________հազ. դրամ ընդհանուր արժեքով

 
___________________________________________________________

(ապրանքների անվանումը, հաշիվ-ապրանքագրի, մաքսային հայտարարագրի,
 
___________________________________________________________

ապրանքատրանսպորտային բեռնագրի համարները և տրման ամսաթվերը)
 
Ձեռք է բերում ապրանքներ (մատուցվում են ծառայություններ) ________________ ___________________________________________
	
	(ապրանքներ մատակարարողի,


___________________________________________________________
ծառայություններ մատուցողի, աշխատանքներ կատարողի անվանումը (անունը, ազգանունը), գտնվելու վայրը
 
___________________________________________________________

(բնակության վայրը), ապրանքների մատակարարման կամ ծառայությունների
 
___________________________________________________________

մատուցման կամ աշխատանքների կատարման հիմքերը (հաշիվ-ապրանքագրի, ընդունման-հանձնման ակտի համարները և տրման
  ___________________________________________________________

ամսաթվերը), մատակարարվող ապրանքների, մատուցվող ծառայությունների կամ կատարվող աշխատանքների համառոտ
 ___________________________________________________________

նկարագրությունը և դրանց ընդհանուր արժեքը (թվերով և փակագծերում` տառերով)
 
Մատակարարված ապրանքների (մատուցված ծառայությունների, կատարված աշխատանքների) դիմաց վճարումը կատարվում է Եվրոպական հանձնաժողովի կողմից ֆինանսավորվող գործողության հաշվին:

 

Գործողություններ իրականացնող

կազմակերպության պատասխանատու անձ        _________________________________

(ստորագրությունը, անունը, ազգանունը)
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը. 
ՀՀ կառավարության աշխատակազմի «Օրենսդրության կարգավորման ազգային կենտրոն» ծրագրերի իրականացման գրասենյակ պետական հիմնարկի ուսումնասիրության ենթակա ոլորտներից է հանդիսանում նաև մաքսային և հարկային ոլորտները: Համապատասխան ոլորտների ուսումնասիրությունն ուղղված է դրանք կարգավորող իրավական ակտերի կրճատմանը, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատմանը: 

2. Ընթացիկ իրավիճակը և խնդիրները. 

Հայաստանի Հանրապետության կառավարության 2009 թվականի սեպտեմբերի 23-ի N 1112-Ն որոշմամբ սահմանված է 2006 թվականի փետրվարի 7-ին Բրյուսել քաղաքում ստորագրված՝ Հայաստանի Հանրապետության և Եվրոպական համայնքների հանձնաժողովի միջև կնքված շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնությունների կիրառման կարգը: Արտոնություններից օգտվելու համար համապատասխան անձիք պետք է ՀՀ էկոնոմիկայի նախարարությունից ձեռք բերեն տեղեկանք, լրացնեն այն և համապատասխան փաստաթղթերի հետ ներկայացնեն գործադիր գործակալություն, իսկ այնուհետև՝ վերադաս պետական եկամուտների կոմիտե, որի կողմից հաստատվելուց հետո համապատասխան հարկային կամ մաքսային մարմին: Պետք է նշել, որ տեղեկանքների ստացման գործընթացը նկարագրված չէ, իսկ տեղեկանքի ձեռք բերումը կատարվում է պետական միջոցների հաշվին: Ամբողջ գործընթացի ժամանակ արտոնությունից օգտվող անձը ստիպված է լինում շփվել առնվազն երեք պետական մարմինների հետ և կորցնել ժամանակ (բուն գործընթացը տևում է 10 աշխատանքային օր): Միևնույն ժամանակ արտոնությունից օգտվելու համար անձը պարտավոր է ներկայացնել մի շարք փաստաթղթեր, որոնց ներկայացումը մեկ անգամից ավել ավելորդ բնույթ է կրում (օրինակ՝ համապատասխան պայմանագիրը): Բացի այդ որոշմամբ դեռևս հարկային արտոնություն էր սահմանված եկամտահարկի և պարտադիր սոցիալական ապահովության վճարների մասով, ինչը անհրաժեշ է համապատասխանեցվել «Եկամտային հարկի մասին» ՀՀ օրենքին:

3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, գործարար միջավայրի և շուկայական տնտեսության զարգացմանը խոչընդոտող դրույթների վերացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում անհրաժեշտ է իրականացնել համապատասխան ոլորտում  իրականացվող քաղաքականության փոփոխութ​յուններ:

4. Կարգավորման նպատակը և բնույթը. 

Նպատակ ունենալով բարելավել գործարար միջավայրը, այդ թվում՝ ոլորտը կարգավորող իրավական ակտերի կրճատման ու վերանայման միջոցով, հաշվի առնելով ուսումնասիրությամբ արձանագրված գործող իրավիճակը և վերը թվարկված խնդիրները, առաջարկվում է.

1. ներդնել մեկ պատուհանի սկզբունքը՝ այսինքն անձը դիմում է մեկ մարմին և ստանում անհրաժեշտ արտոնությունը.

2. կրճատել փաստաթղթերի կրկնակի ներկայացումը.

3. կրճատել ժամկետները.

4. սահմանել տեղեկանքների ձեռք բերման առցանց հնարավորություն.
5. Եկամուտների մասով և պարտադիր սոցիալական վճարների մասով արտոնությունները համապատասխանեցվել է «Եկամտային հարկի մասին» ՀՀ օրենքին.
6. կրճատել ավելորդ վարչարարությունը:
5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ՊՀ-ի կողմից և քննարկվել է ոլորտում գործունեություն ծավալող ընկերությունների և շահագրգիռ պետական մարմինների ներկայացուցիչների հետ:   

6. Ակնկալվող արդյունքը. 

Առաջարկների ընդունմամբ պայմանավորված ակնկալվող արդ​յունքը կլինի ոլորտի կարգավորման և արտոնություններից օգտվելու պայմանների բարելավումը և առկա խնդիրների վերացումը, միաժամանակ փոփոխելով համապատասխան կարգավորումները այնպես, որ անձիք արտոնությունից օգտվեն առանց ավելորդ պահանջների և ծախսերի: Ամբողջությամբ ներդրվի մեկ պատուհան սկբունքը, կկրճատվի ավելորդ վարչարարությունը և փաստաթղթաշրջանառությունը: Հստակ կսահմանազատվի արտոնությունը տրամադրող և մերժող մարմինը և ընթացակարգը: Ըստ մեր ունցած ոչ պաշտոնական տվյալների 2012 թվականին արտոնությունից օգտվող անձիք 669 անգամ դիմել են արտոնությունից օգտվելու համար, որը գնահատվում է 6,691,000 ՀՀ դրամ, ինչն առաջարկվող փոփոխությունից հետո կկազմի  209,000 ՀՀ դրամ, արդյունքում խնայողությունը կազմում է 6,482,000 ՀՀ դրամ (96.88%): Բացի այդ պետությունը խնայում է տարեկան մոտ 200,000 ՀՀ դրամ, ինչը նախատեսվում է տեղեկանքների տպագրության համար:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2009 թվականի սեպտեմբերի 23-ի N 1112-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփխությունների կատարման անհրաժեշտությունը բացակայում է:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2009 թվականի սեպտեմբերի 23-ի N 1112-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների էական ավելացում կամ նվազեցում չի նախատեսվում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՍԵՊՏԵՄԲԵՐԻ 23-Ի N 1112-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ 

	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն

	1. «Հայաստանի Հանրապետության կառավարություն 2009 թվականի սեպտեմբերի 23-ի N 1112-Ն որոշման մեջ փոփոխություններ կատարելու մասին» ՀՀ կառավարության որոշման նախագծով հաստատվող Կարգի (այսուհետ` կարգ) 13-րդ կետը առաջարկում ենք շարադրել նոր խմբագրությամբ` 
«13. Տեղեկանքի հետ միաժամանակ գործողություններ իրականացնող կազմակերպությունը Հայաստանի Հանրապետության էկոնոմիկայի նախարարություն է ներկայացնում նաև`

1) «Հայտը (դիմում), որում նշվում են գործողության անվանումը, ապրանքների ներմուծման կամ մատակարարման կամ ծառայությունների մատուցման պայմանագրի համարը, ապրանքների կամ ծառայությունների ձեռքբերման արժեքը (թվերով և տառերով), կից ներկայացվող փաստաթղթերի ցանկը, էջերի թիվը:
2) Եվրոպական հանձնաժողովի հետ կնքված ֆինանսավորման վերաբերյալ պայամանգրի պատճենը, ներառյալ` բյուջեի բացվածքը: Սկզբնական հաստատված բյուջեում  փոփոխություններ կամ լրացումներ կատարելու դեպքում` ներկայացվում է փոփոխված օրինակը (մեկ անգամ ներկայացվելու դեպքում հետագայում այն չի ներկայացվում),
3) Եվրոպական հանձնաժողովի կողմից տրված նամակ-հավաստագիրը` առ այն, որ սույն կետի 2-րդ ենթակետում նշված  պայամանգրը իրականացվում է Հայաստանի Հանրապետության և Եվրոպական համայնքների հանձնաժողովի միջև կնքված Շրջանակային համաձայնագրի շրջանակներում (մեկ անգամ ներկայացվելու դեպքում հետագայում այն չի ներկայացվում),
4) Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման դեպքում`

ա. կազմակերպության և մատակարարի (կապալառուի, ծառայություններ մատուցողի) միջև կնքված պայմանագրի պատճենը, որում առանձին պետք է նշված լինի պայմանագրի արժեքը` առանց ավելացված արժեքի հարկի (նույն պայմանագրի շրջանակում իրականացվող գործողությունների դեպքում պայմանագրի պատճենը մեկ անգամ ներկայացվելու դեպքում հետագայում այն չի ներկայացվում).

բ. ապրանքների մատակարարման, աշխատանքների կատարման և ծառայությունների մատուցման փաստը հավաստող հանձնման-ընդունման ակտի կամ կատարման մասին հաշվետվության պատճենները (ներկայացվում է, եթե այդպիսի փաստաթղթի կազմումը բխում է սույն կետի «ա» ենթակետում նշված պայմանագրից).

գ. ապրանքների մատակարարման, աշխատանքների կատարման և ծառայությունների մատուցման դիմաց հաշվարկային փաստաթղթերի ապտճենները, որում առանձին պետք է նշված լինի արժեքը առանց ավելացված արժեքի հարկի.

5) գործողության իրականացման նպատակով կազմակերպության հետ անմիջականորեն պայմանագրային հարաբերությունների մեջ գտնվող անձի կողմից ապրանքների ներմուծման դեպքում`

ա. կազմակերպության և այդ անձի միջև կնքած պայմանագրի պատճենը (նույն պայմանագրի շրջանակում իրականացվող գործողությունների դեպքում պայմանագրի պատճենը մեկ անգամ ներկայացվելու դեպքում հետագայում այն չի ներկայացվում).

բ. մաքսային հայտարարագրի պատճենը, որում նշվում են կազմակերպության անվանումը, ապրանքի անվանումը, քանակը, արժեքը.

գ. բեռնագրի պատճենը, որում, որպես ապրանքներն ստացող, նշված է կազմակերպության հետ անմիջականորեն պայմանագրային հարաբերությունների մեջ գտնվող անձը.

6) գործողության իրականացման նպատակով կազմակերպության կողմից ապրանքների ներմուծման դեպքում`

ա. կազմակերպության հետ կնքած ապրանքների մատակարարման պայմանագրի պատճենը (նույն պայմանագրի շրջանակում իրականացվող գործողությունների դեպքում պայմանագրի պատճենը մեկ անգամ ներկայացվելու դեպքում հետագայում այն չի ներկայացվում).

բ. մաքսային հայտարարագրի պատճենը, որում նշվում են կազմակերպության անվանումը, ապրանքի անվանումը, քանակը, արժեքը,

գ. բեռնագրի պատճենը, որում որպես ապրանքներն ստացող նշված է կազմակերպությունը` անկախ այն հանգամանքից, թե բեռնագրում նշված առաքողը սույն կետի «ա» ենթակետում նշված պայմանագրի անմիջական կողմ հանդիսացող, թե այլ կազմակերպություն է,

դ. ապրանքների մատակարարման, աշխատանքների կատարման և ծառայությունների մատուցման դիմաց հաշվարկային փաստաթղթերի պատճենները:
2. Կարգի 14-րդ կետում «12-րդ» թիվը առաջարկում ենք փոխարինել «13-րդ» թվով:
3. Կարգի 15-րդ կետը առաջարկում ենք շարադրել հետևյալ խմբագրությամբ.

«15. Սույն կարգի 11-րդ կետում նշված տեղեկանքը և 13-րդ կետերում նշված փաստաթղթերը կարող են ներկայացվել նաև էլեկտրոնային եղանակով (էլեկտրոնային ստորագրությամբ)  էլեկտրոնային փոստի միջոցով` secretariat@mineconomy.am հասցեին: Ընդ որում կարող են բեռնվել .doc, .docx, .pdf, .jpg, .xls, .xlsx ֆորմատի ֆայլեր, ամեն մեկը ոչ ավել քան 2Մբ:

4. Հաշվի առնելով ներկայացված փաթեթների քանակը և դրանց հետ տարվելիք աշխատանքների ծավալը` առաջարկում ենք Կարգի 16-րդ կետում, ինչպես նաև Կարգի 20-րդ կետում  «երեք» բառը փոխարինել «հինգ» բառով:

5.Առաջարկում ենք Կարգի 17-րդ կետը «համապատասխան» բառից հետո լրացնել «ստորբաժանմանը,» բառով:

6.Առաջարկում ենք Կարգի 18-րդ կետը շարադրել հետևյալ խմբագրությամբ` 
«18. Տեղեկանք ստանալու հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում ՀՀ էկոնոմիկայի նախարարությունը դրանք հայտնաբերելու պահից 2 աշխատանքային օրվա ընթացքում առաջարկում է հայտատուին 5 աշխատանքային օրվա ընթացքում վերացնել թերությունները: ՀՀ էկոնոմիկայի նախարարության  կողմից հայտի քննարկման ընթացքը կասեցվում է մինչև հայտ ներկայացրած անձի կողմից փաստաթղթերի թերությունների վերացումը: Տվյալ դեպքում ՀՀ էկոնոմիկայի նախարարությունը լրամշակված հայտը հաստատում է սույն կարգի 16-րդ կետում նշված ժամկետում:  
Սույն կետի 1-ին պարբերությամբ սահմանված հիմքերով տեղեկանք ստանալու հայտը մերժվում է, եթե այդ մասին պատշաճ ձևով նախազգուշացումը ՀՀ էկոնոմիկայի նախարարության կողմից ուղարկվելու օրվան հաջորդող 5 աշխատանքային օրվա ընթացքում հայտատուն չի վերացնում հայտում կամ կից փաստաթղթերում առկա ոչ էական թերությունները կամ չի ներկայացնում անհրաժեշտ փաստաթղթեր կամ նյութեր»:
7.Կարգի 19-րդ կետը առաջարկում ենք հանել:

8.Առաջարկում ենք Կարգի 21-րդ կետը շարադրել նոր խմբագրությամբ` «Գործողույթուն իրակացնող կազմակերպության կողմից լրացված տեղեկանքները ՀՀ էկոնոմիկայի նախարարության կողմից մերժվելու դեպքում չեն վերադարձվում»:

9.Հաշվի առնելով այն, որ նախատեսվում է 13-րդ կետը լրացնել ևս մեկ ենթակետով մասնավորապես, հայտը (դիմում), որում նշվում են գործողության անվանումը, ապրանքների ներմուծման կամ մատակարարման կամ ծառայությունների մատուցման պայմանագրի համարը, ապրանքների կամ ծառայությունների ձեռքբերման արժեքը (թվերով և տառերով), կից ներկայացվող փաստաթղթերի ցանկը, էջերի թիվը` առաջարկում ենք Կարգի 11-րդ կետում նշված տեղեկանքների ձևը չձևափոխել:
	1.1.Ընդունվել է մասնակի: Հայտի անհրաժեշտությունը բացակայում է, քանի որ հայտով պահանջվող տեղեկատվությունն անձը ներկայացնում է տեղեկանքում և անհրաժեշտ փաստաթղթերում: Կազմակերպության և մատակարարի (կապալառուի, ծառայություններ մատուցողի) միջև կնքված պայմանագրում առանձին պայմանագրի արժեքը` առանց ավելացված արժեքի հարկի նշված լինելու պահանջի սահմանումը աննպատակահարմար է, քանի որ հաճախ կողմերը կնքում են միանալու պայմանագրեր, որի պայմանները սահմանված են լինում բանաձևային կամ այլ ստանդարտ ձևերով: Բացի այդ պայմանագրի գնում հարկերի վերաբերյալ որևէ նշում չլինելու դեպքում, նշանակում է, որ ապրանքի մատակարարման, մատուցվող ծառայության կամ կատարվող աշխատանքի զուտ գինը պայմանագրում նշված գինն է:
1.2.Ընդունվել է:

1.3.Չի ընդունվել: Նախագծում խոսք է գնում համապատասխան փաստաթղթերը էլեկտրոնային փոստի միջոցով ներկայացնելու մասին, այսինքն փաստաթղթերի վրա կարող են դրված լինեն ձեռագիր ստորագրություն և փաստաթղթերը ենթարկվեն էլոկտրոնային փոխակերպման:

1.4.Ընդունվել է:

1.5.Չի ընդունվել: Հրահանգը տրվում է համապատասխան մաքսատանը կամ մաքսային կետին:

1.6.Ընդունվել է մասնակի: 

2. Ընդունվել է:

3. Ընդունվել է:
4.Չի ընդունվել: Տե՛ս 1-ին առաջարկության պատասխանը:
5. Ընդունվել է:
6. Ընդունվել է մասնակի:
7.Ընդունվել է:

8. Ընդունվել է մասնակի:

9.Չի ընդունվել:


	6.Կարգը լրացվել է նոր 19-րդ կետով հետևյալ բովանդակությամբ. 

«19.
Տեղեկանքում կամ 13-րդ կետում սահմանված փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում ՀՀ էկոնոմիկայի նախարարությունը դրանք հայտնաբերելու պահից 2 աշխատանքային օրվա ընթացքում, բայց ոչ ուշ քան 16-րդ կետում սահմանված ժամկետը, առաջարկում է գործողություններ իրականացնող կազմակերպությանը 5 աշխատանքային օրվա ընթացքում վերացնել թերությունները կամ ներկայացնել անհրաժեշտ փաստաթղթերը: ՀՀ էկոնոմիկայի նախարարության կողմից տեղեկանքի և 13-րդ կետում սահմանված փաստաթղթերի ուսումնասիրության ընթացքը կասեցվում է մինչև գործողություններ իրականացնող կազմակերպության կողմից փաստաթղթերում առկա ոչ էական թերությունների վերացումը կամ անհրաժեշտ փաստաթղթերի ներկայացումը:  Գործողություններ իրականացնող կազմակերպության կողմից փաստաթղթերում առկա ոչ էական թերությունները վերացնելու կամ անհրաժեշտ փաստաթղթերը ներկայացնելու դեպքում ՀՀ էկոնոմիկայի նախարարությունը տեղեկանքը հաստատում է երեք աշխատանքային օրվա ընթացքում:  

1)
Սույն կետով սահմանված հիմքերով տեղեկանք ստանալու հայտը մերժվում է, եթե այդ մասին պատշաճ ձևով նախազգուշացումը ՀՀ էկոնոմիկայի նախարարության կողմից ուղարկվելու օրվան հաջորդող 5 աշխատանքային օրվա ընթացքում գործողություններ իրականացնող կազմակերպությունը չի վերացնում հայտում կամ կից փաստաթղթերում առկա ոչ էական թերությունները կամ չի ներկայացնում անհրաժեշտ փաստաթղթեր:»

	ՀՀ ֆինանսների նախարարություն

	1. Տեղեկանքների հաստատման և համապատասխան կողմերին տրամադրման ժամկետը սահմանել 7 աշխատանքային օր:

2. Տեղեկանքները և համապատասխան փաստաթղթերը, աշխատանքային անհրաժեշ-տությունից ելնելով, Հայաստանի Հանրապետության կառավարությանն առընթեր պետա-կան եկամուտների կոմիտեի կարծիքին ներկայացնելու պարագայում, տեղեկանքերի հաս-տատման և համապատասխան կողմերին տրամադրման ժամկետները երկարաձգել ևս 10 աշխատանքային օրով:
3. Տեղեկանքների հաստատումը մերժելու դեպքում մերժման պատճառները համապատասխան կողմին տեղեկացնելու ժամկետները համապատասխանեցնել տեղեկանքի հաստատման և համապատասխան կողմերին ներկայացնելու ժամկետների հետ:
4. Նախագծի 14-րդ, 15-րդ, 16-րդ կետերում «12-րդ» բառը փոխա​րինել «13-րդ» բառով, քանի որ անհրաժեշտ փաստաթղթերի ցանկը սահման​վում է 12-րդ կետում:
	1. Ընդունվել է մասնակի: Այսօր գործող կարգով 5 աշխատանքային օր է, որի ընթացքում խնդիրներ չեն առաջացել:

2. Ընդունվել է մասնակի:

3. Ընդունվել է:

4. Ընդունվել է:


	1.Տեղեկանքների հաստատման և համապատասխան կողմերին տրամադրման ժամկետը սահմանվել է 5 աշխատանքային օր:

2.Դրույթը հանվել է նախագծից:



	ՀՀ ԿԱ Պետական եկամուտների կոմիտե
	1. Ըստ էության՝ որոշումների նախագծերով առաջարկվող՝ արտոնությունների կիրառման կարգերը էականորեն չեն փոխում գործող որոշումներով հաստատված արտոնությունների կիրառման կարգը: Այսպես` գործող կարգով երկու պետական մարմիններին` ՀՀ ֆինանսների նախարարությանը և ՀՀ ԿԱ պետական եկամուտների կոմիտեին (այլ ոչ թե երեք պետական մարմինների, ինչպես նշված է հիմնավորման մեջ) փաստաթղթեր ներկայացնում են առաջին դեպքում` համապատասխան ծրագիր իրականացնող և արտոնության կիրառումը հիմնավորող տեղեկանք տրամադրող կազմակերպությունը (ծրագրի իրականացման գրասենյակը), իսկ երկրորդ դեպքում՝ արտոնությունից օգտվող անձը (կազմակերպությունը, անհատ ձեռնարկատերը), այսինքն երկու տարբեր անձինք դիմում են երկու տարբեր պետական մարմինների (արտոնությունից օգտվող անձը չի դիմում ՀՀ ֆինանսների նախարարություն, իսկ ծրագրի իրականացման գրասենյակը՝ ՀՀ ԿԱ ՊԵԿ): Ընդ որում, ելնելով այդ պետական մարմինների գործառույթներից և իրավասության շրջանակներից՝ ՀՀ ֆինանսների նախարարության կողմից ներկայացված փաստաթղթերը ուսումնասիրվում են գործարքները համապատասխան ծրագրերի շրջանակներում իրականացված լինելու և համապատասխան միջոցների հաշվին կատարվելու հանգամանքները ճշտելու, իսկ ՀՀ ԿԱ ՊԵԿ կողմից՝ փաստաթղթերում նշված գործարքների նկատմամբ արտոնությունների կիրառման հարցերը հստակեցնելու համար: Ուսումնասիրության ենթակա բոլոր հարցերի լուծումը պետական մեկ մարմնի վրա դնելը կարող է սխալների և հիմնախնդիրների առաջացման պայմաններ ստեղծել:

2. Որոշման նախագծերը նախատեսում են էլեկտրոնային փաստաթղթերի ներկայացման հնարավորություն՝ առանց այդ փաստաթղթերի միմասի էլեկտրոնային ստորագրությամ բվավերեցված լինելու պահանջի: Այսպայմաններում, անհասկանալի է, թե ՀՀ ֆինանսների նախարարության կողմից ինչպես պետք է իրավական հետևանքներ առաջացնող որոշումներ կայացվեն (հաստատվեն արտոնություն ըհիմնավորող տեղեկանքներ), եթե «Էլեկտրոնային փաստաթղթի և էլեկտրոնային թվային ստորագրության մասին» ՀՀ օրենքով իրավական նշանակություն ունի էլեկտրոնային թվային ստորագրությամբ պաշտպանված էլեկտրոնային փաստաթուղթը:

3. Որոշման նախագծերով հաստատվող կարգերի շարադրանքները մեծամասամբ կրկնում են գործող որոշումներով հաստատված համապատասխան կարգերի շարադրանքը: Կարծում եմ, որ որոշման նախագծերով  պետք է կանոնակարգվեն միայն լուծում պահանջող հարցերը:
	1. Չի ընդունվել: Արտոնություններից օգտվող անձիք դիմում են նախ հարկային մարմին կամ վերադաս մաքսային մարմին, որից հետո նույն փաստաթղթերը ներկայացնում է համապատասխան մաքսատուն կամ մաքսային կետ: Արտոնությունից օգտվող անձի համար, անկախ այն հանգամանքից, որ այդ երկու մարմինները հանդիսանում են ՀՀ ԿԱ ՊԵԿ-ի կառուցվածքի մեջ մտնող մարմիններ, դրանք հանդիսանում են երկու տարբեր մարմիններ: Բացի այդ ՀՀ ֆինանսների նախարարության կողմից ներկայացված փաստաթղթերի հիման վրա գործարքները համապատասխան ծրագրերի շրջանակներում իրականացված լինելու և համապատասխան միջոցների հաշվին կատարվելու հանգամանքները պարզելուց հետո տեղեկանքի տրամադրումից հետո ՀՀ ԿԱ ՊԵԿ-ը պետք է այդ արտոնություն կիրառի, քանի որ արտոնության կիրառում միայն բխում է գործարքները համապատասխան ծրագրերի շրջանակներում իրականացված լինելու և համապատասխան միջոցների հաշվին կատարվելու հանգամանքներից: Իսկ ինչ վերաբերում է կիրառման հետ կապված հարցերին, ապա դրանց նկատմամբ պետք է ցուցաբերվի նույնական մոտեցում անկախ այն հանգամանքից թե համապատասխան գործարքը կատարվել է տվյալ թե մեկ այլ ծրագրի շրջանակներում, ինչը կապ չունի արտոնությունը հաստատելու կամ չհաստատելու հետ: Իսկ ինչ վերաբերում է ուսումնասիրության հարցերի շրջանակը մեկ պետական մարմնին վերապահելը, ապա նշենք, որ ՀՀ ֆինանսների նախարարությանը ենթակա է համապատասխան արտոնության կիրառման վերաբերյալ տեղեկանքների հաստատումը կամ մերժումը, ինչն էլ հենց հանդիսանում է վերջինիս գործառույթներից մեկը:
2. Չի ընդունվել: «Էլեկտրոնային փաստաթղթի և էլեկտրոնային թվային ստորագրության մասին» ՀՀ օրենքի 1-ին հոդվածի 2-րդ մասը սահմանում է, որ օրենքը չի կարգավորում անձի ձեռագիր ստորագրության էլեկտրոնային փոխակերպումների և նմանօրինակների, ինչպես նաև դրանց միջոցով ստորագրված փաստաթղթերի օգտագործման հետ կապված հարաբերությունները: Նախագծում խոսք է գնում համապատասխան փաստաթղթերը էլեկտրոնային փոստի միջոցով ներկայացնելու մասին, այսինքն վերջիններս ունենում են ձեռագիր ստորագրություն և միայն ենթարկվում են էլոկտրոնային փոխակերպման:
3. Չի ընդունվել: «Իրավական ակտերի մասին» ՀՀ օրենքի 70-րդ հոդվածի 6-րդ մասի 2-րդ պարբերությամբ սահմանված է, որ եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ: Նախագծով գործող կարգի բազմաթիվ դրույթներ փոփոխության են ենթարկվել, բացի այդ կատարվել են մի շարք լրացումներ:
	

	ՀՀ ԿԱ պետական եկամուտների կոմիտե
	1. Նախագծերի ընդունումը նպատակահարմար չենք համարում, քանի որ դրանցով առաջարկվող մեխանիզմները ստեղծում են արտոնությունների կիրառման և վարչարարության իրականացման խնդիրներ, ինչպես նաև նախագծով առաջարկվող՝ ընդունման ենթակա լուծումները (տեղեկանքների ձևերի անվճար տրամադրում, տեղեկանքների ձևերի ֆայլերը բեռնելու հնարավորության ստեղծում) հնարավոր է իրականացնել գործող որոշումներում փոփոխություններ կամ լրացումներ կատարելու  միջոցով: 

2.Նախագծերով նախատեսված՝ հարկային արտոնությունների կիրառումը հիմնավորող տեղեկանքների ուղղմանն առաջարկված մեխանիզմը լուրջ հիմնախնդիրներ կարող է առաջացնել: Տեղեկանքների ուղղումը պետք է իրականացվի նախկինում դուրսգրված տեղեկանքները անվավեր ճանաչելու միջոցով (ինչը գերծնականում ներկայումս իրականացվում է), այլ ոչ թե ուղղված տեղեկանքներ ներկայացնելու ճանապարհով: Անընդունելի է հատկապես այն դրույթը, որը նախատեսում է գործողություն իրականացնող կազմակերպության կողմից ՀՀ ֆինանսների նախարարություն ուղղված տեղեկանք չներկայացնելու հնարավորություն: Գտնում ենք, որ անճշտությունների և անհամապատասխանությունների հայտնաբերման դեպքերում տեղեկանքները անվերապահորեն պետք է անվավեր ճանաչվեն: Միայն այդ տարբերակի դեպքում հնարավոր կլինի ապահովել վարչարարության իրականացման համար անհրաժեշտ պայմաններ:

3.Որոշումներով նախատեսված տեղեկանքներ կիրառվում են նաև ապրանքների ներմուծման դեպքերում: Այս դեպքում տեղեկանքները պետք է դուրս գրվեն և մաքսային մարմիններին ներկայացվեն հնարավորինս սեղմ ժամկետներում: Որոշումներով նախատեսված՝ եռամսյակի ավարտից հետո ՀՀ ֆինանսների նախարարություն տեղեկանքների ներկայացման և դրանց ստուգման մեխանիզմներն ու սահմանված ժամկետները հիմնախնդիրներ կառաջացնեն տեղեկանքը անհրաժեշտ ժամկետում ներկայացնելու առումով:

4.Ապրանքների ներմուծման պարագայում որոշումները նախատեսում են տեղեկանքների դուրսգրման անհասկանալի, աննախադեպ հիմնախնդիրներ և նախադրյալներ ստեղծող մեխանիզմ. տեղեկանքները դուրս են գրվում արտոնություններից օգտվող կազմակերպությունների կողմից և ներկայացվում են անմիջապես ՀՀ ԿԱ պետական եկամուտների կոմիտե (ՀՀ ֆինանսների նախարարություն կամ ՀՀ էկոնոմիկայի նախարարություն չեն ներկայացվում): Գտնում ենք, որ ծրագիր իրականացնող (գործողություն կատարող) չհանդիսացող կազմակերպությունների կողմից արտոնություն կիրառելու հիմք հանդիսացող տեղեկանքներ դուրսգրվել չեն կարող: 

5.Որոշումները նախատեսում են էլեկտրոնային եղանակով տեղեկանքների և այլ փաստաթղթերի ներկայացման հնարավորություն: Եթե էլեկտրոնային եղանակով տեղեկանքների ներկայացման պարագայում հնարավոր է ապահովել այդ փաստաթղթերի վավերականությունը, ապա այլ փաստաթղթերի վավերականության ապահովումը կապված է լուրջ տեխնիկական խնդիրների հետ: Տեղեկանքների էլեկտրոնային եղանակով դուրսգրման համակարգի կիրառման համար կպահանջվի համապատասխան ծրագրային միջավայրի ստեղծում, ինչը ֆինանսական և այլ ռեսուրսներ կպահանջի: Հաշվի առնելով, որ առաջարկի արդյունքը անհամադրելի է կատարվելիք ծախսերի հետ՝ ներկայիս պայմաններում նման ծախսերի կատարումը նպատակահարմար չենք համարում: Ինչ վերաբերվում է այլ փաստաթղթերին, ապա դրանք պետք է կազմվեն և վավերացվեն այդ փաստաթղթերն ընդունող պետական մարմնի ստեղծած կայքի և ծրագրի միջոցով, այլապես անհնարին կլինի ապահովել այդ փաստաթղթերի վավերականության բավարար մակարդակ:   
	1.ՉԻ ընդունվել: Անհասկանալի է, թե արտոնությունների կիրառման և վարչարարության իրականացման ինչ խնդիրներ են առաջանում: Ինչ վերաբերում է գործող որոշման մեջ փոփոխություններ և լրացումներ կատարելուն, ապա համաձայն «Իրավական ակտերի» մասին ՀՀ օրենքի 70-րդ հոդվածի 6-րդ մասի 2-րդ պարբերության եթե իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ, ինչնել ներկայացվել է նախագծով:

2.Չի ընդունվել: Տեղեկանքների անվավեր ճանաչելու անհրաժեշտությունը բացակայում է, քանի որ տեղեկանքների դուրս գրումը նախագծով իրականացնելու է ոչ թե պետական լիազոր մարմինը, այլ համապատասխան ծրագիր իրականացնող կազմակերպությունը: Տեղեկանքները ճիշտ դուրս գրելու պատասխանատվությունը կրում է ծրագիր իրականացնող կազմակերպությունը, լիազորված պետական մարմինն իրականացնելու է միայն բյուջեի համապատասխանության ստուգում: Սխալ տեղեկանք ներկայացնելու և դրանք չուղելու ռիսկերն ընկած են ծրագրեր իրականացնող կազմակերպության վրա:

3.Չի ընդունվել: Ապրանքների ներմուծման դեպքում տեղեկանքները լրացվում և անմիջապես ներկայացվում է ՀՀ ԿԱ պետական եկամուտների կոմիտե ներմուծվող ապրանքը ձևակերպելիս: 

4.Ընդունվել մասնակի: Անհասկանլի է, թե ինչ աննախադեպ հիմնախնդիրների և նախադրյալների մասին է խոսքը: 

5.Չի ընդունվել: Համաձայն «Էլեկտրոնային փաստաթղթի և էլեկտրևոնային ստորագրության մասին» ՀՀ օրենքի 4-րդ հոդվածի 2-րդ պարբերության էլեկտրոնային թվային ստորագրությամբ պաշտպանված էլեկտրոնային փաստաթուղթն ունի նույն իրավական նշանակությունը, ինչ որ անձի ձեռագիր ստորագրությամբ ամրագրված փաստաթուղթը, եթե հաստատվել է էլեկտրոնային թվային ստորագրության իսկությունը և չկան բավարար ապացույցներ այն մասին, որ փաստաթուղթը փոփոխվել կամ կեղծվել է այն պահից, երբ այն հաղորդվել և (կամ) տրվել է պահպանության, բացառությամբ այն դարձունակ փոփոխությունների, որոնք անհրաժեշտ և անխուսափելի են այդ էլեկտրոնային փաստաթղթի հաղորդման և (կամ) պահպանման համար: Բացի այդ այլ փաստաթղթերի թղթային տարբերակով ներկայացվելու դեպքում ներկայացվում են դրանց պատճենները, այլ ոչ թե բնօրինակները: Համաձայն «Էլեկտրոնային փաստաթղթի և էլեկտրևոնային ստորագրության մասին» ՀՀ օրենքի 5-րդ հոդվածի 1-ին պարբերության էլեկտրոնային փաստաթղթի բնօրինակը գոյություն ունի միայն էլեկտրոնային կրիչի վրա: Էլեկտրոնային կրիչի վրա գրանցված և նույնական էլեկտրոնային փաստաթղթերի բոլոր օրինակները համարվում են բնօրինակներ և ունեն հավասար իրավական նշանակություն: Հետևաբար դրանց պատճենների վավերականության ապահովման համար լրացուցիչ ծախսեր չեն առաջանում:
	4.Նախագծի 15-րդ կետից հանվել է «կամ ծրագրի իրականացման նպատակով ծրագիր իրականացնող կազմակերպության հետ անմիջական պայմանագրային հարաբերությունների մեջ գտնվող անձը» բառերը:



	ՀՀ էկոնոմիկայի նախարարություն
	1.
Նախագծով հաստատվող Կարգի 3-րդ կետում առաջարկում ենք Հայաստանի Հանրապետության ապրանքների ներմուծման, ապրանքների մատակարարման, աշխատանքների կատարման և ծառայությունների մատուցման դեպքում` գործողություն իրականացնող կազմակերպության հետ պայմանագրի կնքման պայմանը սահմանել միայն ԱԱՀ-ով հարկվող կազմակերպությունների համար:

2.
12-րդ կետի 1-ին ենթակետը առաջարկում ենք շարադրել հետևյալ խմբագրությամբ.

«1) Եվրոպական հանձնաժողովի կողմից տրված նամակ-հավաստագիրը` առ այն, որ սույն կետի 2-րդ ենթակետում նշված պայամանգիրը իրականացվում է Հայաստանի Հանրապետության և Եվրոպական համայնքների հանձնաժողովի միջև կնքված Շրջանակային համաձայնագրի շրջանակներում (մեկ անգամ ներկայացվելու դեպքում այն հետագայում չի ներկայացվում)»:

3.
Կարգի 14-րդ կետի վերաբերյալ առաջարկում ենք.

1)
Հաշվի առնելով գործունեություններ իրականացնող կազմակերպությունների կողմից ներկայացված փաթեթների ծավալները և իրականացվող ծրագրերի քանակները, ինչպես նաև Կարգի 12-րդ կետի 1-ին և 2-րդ ենթակետերով սահմանված ՀՀ էկոնոմիկայի նախարարություն ներկայացվող փաստաթղթերը` 3-րդ ենթակետը շարադրել հետևյալ խմբագրությամբ.

«3) Հայաստանի Հանրապետության էկոնոմիկայի նախարարությունը 20 աշխատանքային օրվա ընթացքում ստուգում է տեղեկանքում նշված ապրանքների, ծառայությունների կամ աշխատանքների ներառված լինելը և քանակական հատկանիշների համապատասխանությունը Եվրոպական հանձնաժողովի հետ կնքված ֆինանսավորման վերաբերյալ պայամանգրին` ներառյալ գործողության բյուջեին: Անհամապատասխանություն հայտնաբերելու դեպքում 5 աշխատանքային օրվա ընթացքում տեղեկացնում է գործողություն իրականացնող կազմակերպությանը»:

2)
4-րդ ենթակետում «ուղղված տեղեկանք» բառից հետո լրացնել «կամ պարզաբանում անհամապատասխանության վերաբերյալ» բառերը:

3)
5-րդ ենթակետում 1-ին նախադասությունը շարադրել հետևյալ խմբագրությամբ.

«Հայաստանի Հանրապետության էկոնոմիկայի նախարարությունը գործողություններ իրականացնող կազմակերպությունից Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման վերաբերյալ տեղեկանքները ստանալուց և Եվրոպական հանձնաժողովի հետ կնքված ֆինանսավորման վերաբերյալ պայմանագրին ու գործողության բյուջեին դրանց համապատասխանությունը ստուգելուց հետո 3 աշխատանքային օրվա ընթացքում տեղեկանքները, իսկ սույն կետի 4-րդ ենթակետով սահմանված դեպքում՝ ուղղված տեղեկանքը կամ պարզաբանումը անհամապատասխանության վերաբերյալ սատանալուց հետո 5 աշխատանքային օրվա ընթացքում ներկայացնում է Հայաստանի Հանրապետության կառավարությանն առընթեր պետական եկամուտների կոմիտեին»:

4)
6-րդ ենթակետում «մասով» բառից առաջ լրացնել «կամ որևէ տողի» բառերը:
	1. Չի ընդունվել: Կազմակերպությունները բացի ԱԱՀ-ից կարող են ազատվել նաև այլ վճարներից, այդ իսկ պատճառով նման սահմանափակման անհրաժեշտությունը բացակայում է: Բացի այդ 3-րդ գլխով սահմանված արտոնություններից օգտվելու կարգը վերաբերում է միայն ԱԱՀ-ին:

2.Չի ընդունվել: 1-ին ենթակետում խոսքը գնում է  Եվրոպական հանձնաժողովի կողմից տրված նամակ-հավաստագրի մասին, որով պետք է հաստատվի, որ գործողություններն իրականացվում է համաձայնագրի շրջանակում, իսկ 2-րդ ենթակետով ներկայացվում է ֆինանսավորման բացվածքը և պայմանագիրը:

3. Չի ընդունվել: ՀՀ էկոնոմիկայի նախարարությունը ստուգելու է միայն ներկայացված տեղեկանքների համապատասխանությունը բյուջեին: Իսկ պարզաբանման ներկայացման անհրաժեշտություն չկա, քանի որ սխալի դեպքում գործողություն իրականացնող կազմակերպությանը արդեն իսկ հնարավորություն է տրվում ներկայացնել ուղղված տարբերակը կամ չանելով դա՝ կրել ռիսկը: Իսկ պարզաբանում կավելացնի ավելորդ փաստաթղթաշրջանառություն, բացի այդ անհասկանալի կլինի նախարարության հետագա գործողությունները պարզաբանումը ստանալուց հետո:
	

	ՀՀ արդարադատության նախարարություն
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի Ձևում «իրավաբանական հասցեն» բառերն անհրաժեշտ է  փոխարինել «գտնվելու վայրը» բառերով՝ համաձայն ՀՀ քաղաքացիական օրենսգրքի 59-րդ հոդվածի պահանջների:
2. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2009 թվականի սեպտեմբերի 23-ի թիվ 1112-Ն որոշումը, մասնավորապես՝ խոսքը վերաբերում է «Հայաստանի Հանրապետության միջազգային պայմանագրերի մասին» և «Հարկերի մասին» ՀՀ օրենքներին:
	1.Ընդունվել է:

2.Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

	ՀՀ ֆինանսների նախարարություն

12.12.2014թ.
	Հաշվի առնելով այն հանգամանքը, որ ՀՀ Նախագահի 2014 թվականի ապրիլի 30-ի թիվ ՆՀ-97-Ն հրամանագրի համաձայն, ՀՀ ԿԱ ՊԵԿ-ը վերակազմակերպվել և միավորվել է ՀՀ ֆինանսների նախարարությանը՝ առաջարկում ենք խմբագրել ՀՀ կառավարության որոշման նախագծի 3-րդ բաժինը:
	Ընդունվել է:
	Նախագծի 3-րդ բաժինը խմբագրվել է:

	ՀՀ էկոնոմիկայի նախարարություն
	Դիտողություններ և առաջարկություններ չկան:
	Ընդունվել է ի գիտություն:
	


